
 Izertlewshilerdi ózine qızıqtırıp kelgen biologiyaliq aktiv 

birikpeler bolǵan flavanoidlar júdá kóplegen 

strukturalıq hám potencial farmakologiyaliq 

qollanılıwına iye bolǵan eń áhmiyetli metabolitlerden 

bırı bolıp esaplanadi. Házirgi waqıtqa shekem 10000 ǵa 

jaqın flavanoidlar ósimliklerden ajratıp alınǵan hámde 

awqatlıq zatlarda qollanılatın ónimler quramında da 

ushrasadı.  Flavanoidlardıń  funksiyası,  tásir  etiw  

mexanizmlerin, qásiyetlerin úyreniw úlken áhmiyetke 

iye. Sol  sebepli bul maqalada flavanoidlar haqqında eń 

sońǵi jańa maǵliwmatlar keltirilip ótiledi. 

Flavanoidlarǵa mıńlaǵan biologiyaliq aktiv birikpeler kirip, ulıwma molekula strukturasında 

keminde bir aramatikalıq saqiyna boladı. Benzol saqiyna sanlarına baylanıslı fenollar apıwayı 

(bir saqiyna) hám quramalı-difenol (flavanoidlar) hám polifenollar bolıp klassifikaciyalanadı. 

Flavonoidlar júdá kóplegen strukturalıq hám potencial farmakologiyalqi qóllanılıwna iye 

bolǵan eń ahimiyetli metabolitlerden bırı bolıp, ayriqsha ahimiyetke iye esaplanadı. 

Flavonoidlar tábiyiy metabolitlerdıń úlken toparı bolıp, ásırese ósımlıklerde kóplep ushrasadi. 

"Flavonoid" sózi birinshı márte 1947 jıli qollanılǵan bolıp, ádetde tek C6-C3 (2-fenilxromogen 

keton) bólegıne iye bolǵan flavonlardıń úlken toparına hám tiyıslı analoglarına qarata qollanıldı 

[1,8,10]. 1952 jıldan baslap flavonoidlar keńrek turde “C6-C3-C6 bırıkpelerı" dep ataldı, ólar úsh 

uglerodlı piran saqiynasi (C) menen baylanısqan ekı benzol saqiynalari (A hám B) menen 

tiykarǵı 15 uglerodlı flavon skeletıne iye esaplandı [12]. C-saqiynsiniń toyınǵanlıq dárejesıne 

hám B-sheńberdıń almastırıwshı jaǵdayına qaray, flavonoid bırıkpelerınıń dúzilisin 14 túrdegı 

gruppaǵa bolıw múmkın. Atap aytqanda flavon, flavonol, digidroflavon, digidroflavonol, 

izoflavon, rotenon, pterostilben, antosiyanin, flavan, xalkon, digidrokalkon, auron, 

gomoizoflavon hám ksanton [14]. Bul "C6-C3-C6" uglerod skeletlerındegı almastırıwshı 

elementlerdıń hár qiyli túrlerı, sanı, jaylasıwı hám baylanısıw usılları hám biologiyalıq 

aktivlıklerge iye bolǵan hár qıylı strukturalıq analoglardı payda etedı. Ólardıń ózgeshelıklerı 

dáslepkı dárı-dármaqlar alıwǵa tiykarǵı dári deregi retınde qollanıldi. Statistikalıq 

maǵlıwmatlarǵa qaraǵanda, on mıńnan aslam hár qıylı flavonoidlar belgılı bolıp, hár jılı sezılerlı 

muǵdardaǵı jańa strukturalar haqqında xabar berıledı [11].  

Flavanoidlardiń eń áhmiyetleri toparlarina flavon, flavonol, flavonollar, flavan, xalkonlar kiredi. 

Flavonlar- flavonoidlardıń eń úlken toparlarınan biri bolip flavonlar 2-órında fenil 

almastırıwshı 4H-chromen-4-one dan ibarat. Flavonlar tiykarınan selderey, petrushka, qızıl 

burısh, romashka, jalpız, miyata hám ginkgoda ushraytuǵın 7-O-glikozidler formasında boladı. 

Flavonlar japıraqlar, guller hám miywelerde glyukozidler retinde keń tarqalǵan. Luteolın, 

apigenin hám tangeritin flavonoidlardıń usı toparǵa kıredı [2].  Sodan apigenin erkin 

radikallardi joq etiwi nátiyjede asqazan astı bezı kletkalarında antioksidant ferment aktivligin 

tártipke saladi hám apigenin rak hám júrek-qan tamır keselliklerinde zıyanlanıwdı kemeytıwı 

múmkın [7]. Flavanoidlardiń eń ahmiyetli toparlarinan jene bir bul flavanlar.  

Flavanlar tórt gruppanı óz ıshıne aladı: flavanlardıń ózi, flavan-3-allar, olar katexinler, flavan-

4-allar hám flavan-3,4-diollar dep da ataladı. Katexin flavanollar toparınıń eń áhimiyetli 

wákillerinen biri esaplanadı. Katexinler teninlerdıń tiykarǵı qurılıs blokları retınde belgılı. Bul 

birikpeler tolıq pispegen miywelerdıń tuqımları hám qabıǵında bolıwı múmkin. Katexinnıń 

tiykarǵı dereklerı-jasıl hám qara shay, qızıl vino, shokolad, erık, alma, shabdal, qızıl malına hám 

ejevika bolıp tabıladı [5].  

Flavonollar. Flavonollar A-shınjırında 5 hám 7-poziciyalarda gidroksil gruppalarına iye hám 

tiykarınan epidermal kletkalarda DNK nı ultrafiolet nurlanıw tásirinen qorǵaw ushın xizmet 

qıladı. Tórt túrdegı flavonol bırıkpelerı (quercetin, galangin, kempferol hám myricetin) 

tiykarınan sarsabil, piyaz, salat, brokkolı, pomidor hám alma sıyaqlı palız egınlerı hám 

miywelerde tarqalǵan. Flavonollar antioksidant, antibakterial, kardioprotektiv, rakqa qarsı 

hám virusqa qarsı aktivlikke iye bolgan biologiyalıq aktiv zatlar [7 ].  

Flavanonlar. Flavanonlar apelsin, limon hám júzım sıyaqlı barlıq citrus miyweler quraminda 

ushrasatugin jane bir ahimiyetli topar bolıp esaplanadi. Flavononlar erkın radikallardı joq etıw 

qásiyetı menen organizmde ulken ahimiyetke iye. Citrus flavonoidları antioksidant, qan 

lipidlerı hám xolesterindı kemeytiwshi qurallar sıpatında farmakologiyaliq tásırge iye [2].  

Xalkonlar. "Xalkon" atınıń Polshalıq ximik Stanislav Kostanecki usınıs etken. Bul grekshe 

"chalkos" (χαλκός) sózınen kelıp shıqqan bolıp, "mıs" degen mánıstı ańlatadı. Xalkonlar kletka 

signalizaciya sistemasında kóplegen   har qiyli processlerge tásır etıwshı anıq kanserogen 

aktivlıktı kórsetedı.  Eń kóp úyrenilgen xalkonlar arasında alma japıraqlarında ushrasatugin 

floretın jáne onıń glikozid florizinı bolıp tabıladı. Bul flavonoidlar uzaq waqıttan berlı ıshek hám 

búyrek epitelial kletkaları tárepınen glyukoza adsorbsiyasınıń ingibitorları retinde belgili. 

Floretın sonıń menen birge, har qiyli kletkalar, misali, búyrek epitelial kletkaları, bawır 

kletkaları hám eritrocitlerde karbamid tasıwdı ingibirley aladı [ 21].  

Biologiyalıq sistemalarda oksidlenıw processlerı kóbinese kislorod qosılıwı yamasa vodorodtı 

alıp taslaw menen ámelge asadı. Bul processler kóplegen metabolikaliq processlerdin tiykarı 

bolıp esaplanadi. Sonin menen birge, reakciyalardıń metabolikaliq processlerinde tikkeley 

qatnaspaytuǵın bir qansha agentler oksidlenıwdıń qósımsha ónımlerınıń payda bolıwına sebep 

boliwi hám kletkalarǵa keri tásir etiwi múmkın. Bunday agentler prooksidantler dep ataladı. 

Prooksidantlarǵa reaktiv (bır qansha avtorlar "aktiv" dep keltiredi) kislorod túrlerı - ROS 

(reaktiv kislorod túrlerı - ROS) kiredı. Azot (RNS), xlor, altınkukurt, fosfordıń reaktiv formaları 

da bar. Sonı ayrıqsha atap ótıw kerek, normal metabolikaliq processlerde ROS turaqlı túrde 

payda bolıp, olar tómen konsentraciyalarda kletka signalizaciya processlerınde qatnasadı. 

Kletkaniń ziyanlanıwı artıqsha ROS ıslep shıǵarıw menen júzege keledı. Bunnan tısqarı, ROS 

agentlerı tárepınen kletkaǵa keri tásir etiwi tekǵana patologikalıq processlerde, sonıń menen 

bırge fagocitler tárepinen jat beloklardı hámde bır kletkalı organizmlerdı joq etıw ushın da 

qollanıladı.  

ROS payda bolıwına tosqınlıq qılıwshı hám kletkalardıń zıyanlanıwınan qorǵawshı qurallar 

antioksidantlar dep ataladı. Kletkadaǵı normal tirishilik processlerin saqlap qalıw ushın 

oksidlenıw hám qaytarılıw processlerı teń salmaqlılıqta ámelge asıwı kerek. Flavanoidlardıń 

antioksidantlıq qásiyetı kópshilikke belgılı.  Flavanoidlar adam organizmindegi bir qansha 

processlerge mısalı, mitoxondriyalarda bolatugin bir qansha processlerge, júrek-qan tamır 

sistemasına unamlı tásırı, antikonseragen h.t.b kóplegen qasiyetlerı haqqında gipotezalar bar. 

Flavanoidlar aziq-awqatliq zatlari arqalı,  mısali vitamin E, C antioksidantlar menen organizmge 

túsıwı kletka antioksidantlıq processinıń zarurlı komponentı esaplanadı. Flavanoidlardıń 

antioksidantlıq qasiyetı olardıń erkin radikallarǵa “tuzaq” bolıp xızmet qılıwı, metal ionların 

xelaterlewı, peroksidlenıwge qatnasıwına tiykarlanadı. Polifenol baylanıs ózınıń erkın elektron 

(yamasa vodorot atomı) bere alıw qásiyeti járdeminde gidroksillı (L-O˙) ham peroksillı (L-OO˙) 

lipidlerdıń radikalı (alkosil) menen óz ara tásırlese aladı. Natiyjede fenol radikalı-fenoksinlerge 

aylanadı ham bul óz gezegınde ólar oksidlenıw processınıń tarqalıwına qatnaspaydı. Bul bolsa 

electron bulutlardıń stabilizatciyasına alıp keliwi unikal molekula strukturasına baylanıslı 

boladı. 

L-OO˙+ Polifenol bırıkpe-OH → L-OOH+ Polifenol bırıkpe+O˙, 

L-O˙+ Polifenol bırıkpe-OH→ L-OH+ Polifenol bırıkpe+O˙. 

Flavanoidlar júdá kóplegen strukturalıq hám potencial farmakologiyaliq qóllanılıwina iye 

bolgan eń ahimiyetli metabolitlerden bırı bolıp esaplanadı. Flavonoidlar tábiyiy 

metabolitlerdıń úlken toparı bolıp, ásirese ósimliklerde keń tarqalǵan. Olardıń 

farmakologiyaliq qásiyetlerıne antioksidant, antikonserogen, ziyanlamiwga qarsı, antibakterial 

hám antidiyabetik qasiyetleri kıredı. Flavonoidlardıń eń keń tarqalǵan azıq-awqatliq dáreklerı 

júzim, shay, kakao tiykarındaǵı ónımler, alma, piyaz, petrushka, citrus miywelerı hám soya 

esaplanadı [4,22]. Qabıl etılgennen keyın, flavonoidlar keń kólemlı ózgerıslerge ushraydı, bul 

ólardıń sorılıwı, tarqalıwı, metabolizm hám organizmnen shigariliwina  alıp keledı [17]. 

Jińishke ıshek epiteliysaında hám boslıǵında flavonoidlar glikozidler formasında gidrolizlenedı. 

Keyın aglikon formaları bawırǵa kóshırıledı. Bawırda olar I-faza daǵı dári-almasınıwshı 

fermentler tásırınde oksidlenedı yamasa demetillenedı. Keyınala, tez glyukuronidlaniw, 

sulfatlenıw yamasa II-faza dári-almasınıwshı fermentler járdemınde metillenıwı bawır yamasa 

ıshekte júz beredı. ROS dıń joqarı dárejesı beloklar, nuklein kislotalar hám lipidlerdıń 

oksidlenıwıne alıp keledı, bul kletka qartayıwı, mutagenez hám kanserogenez sıyaqlı zıyanlı 

processlerge sebep baladı [13]. ROS hám reaktiv azot túrlerın (RNS) tazalaw qábıletı flavonoid 

B-saqiynasinıń gidroksil konfiguraciyası menen belgılenedı, sebebı ol vodorod hám elektrondı 

superoksid (O2−•) [20] gidroksil (•OH), peroksil (ROO•) hám peroksinitritqa (ONOO−) beredı. 

Bul processde salıstırmali turaqlı flavonoid radikallar payda boladı [6]. Kóp flavonoidlardıń 

tuwrıdan-tuwrı antioksidant tásırı kletka kulturası, toqımalar gomogenatlarında hám 

basqalarda in vitro hám ex vivo modellerınen paydalanǵan halda kóplegen ızertlewlerde, sonıń 

menen bırge haywanlar modellerınde in vitroda kórsetilgen [9]. Mısal ushın, qızıl vinodan 

alınǵan flavonoidlar adamlarda tómen tıǵızlıqtaǵı lipoprotein oksidlenıwın sezılerlı dárejede 

kemeytedi [16], bayalein temır ionların baylanıstıradı hám temır xelataciyası menen bırgelıkte 

ROS tı tazalaw arqalı fenton reakciyasın kúshlı ingibirleydı [18].  

Kletkanıń oksidlenıw-qaytarılıw jaǵdayın tártıpke salıw hám oksidatıv ziyanlanıwdan 

qorǵawda qatnasatuǵın fermentlerge glutation-S transferaza (GST), gemeoksigenaza 1 (HO-1) 

hám xinon oksidoreduktaza 1 (NQO1) kıredı.  

Bunnan tısqarı, flavonoidlar glutatyon sintezı (mısalı, glutation reduktaza) hám antioksidant 

fermentler (glutation peroksidaza, superoksid dismutaza hám katalaza) ushın juwapker bolǵan 

fermentlerdıń aktivlıgıne tásır kórsetıw arqalı antioksidantlardıń kletka endogen dárejesın 

modulyaciya qılıwı kórsetılgen [3]. Flavonoidlardıń ROS tı tazalawda tıkkeley rolın guman 

astına qóyatuǵın maǵlıwmatlar bar bólsada [15] olar ózlerınıń qorǵaw tásirin asqazan-ıshek 

yamasa terı sılekey qabatı sıyaqlı ashıq organlarda yamasa mitoxondriyalarda arnawlı 

tóplanǵanınan keyın ámelge asırıwı múmkın [19]. 

Juwmaqlastırıp aytqanda, adam organizmde antioksidant, antikonserogen, zıyanlanıwǵa qarsı, 

antibakterial hám antidiyabetik qásiyetlerge iye bolıwı menen úlken áhimiyetke iye. 

